
Пуш-nyiuax тенӗ пек вырйн- 
сенне ҫӗнӗ пысӑк хуласем  Jlcce 
ларчӗҫ.

И. С т алин .

1. Кунта сём вйрман пулнӑ...

Кунӗн-ҫёрӗн, хёлӗн-ҫӑвӗн пёр чарӑнмасӑр чупаҫҫё 
поездсем...

Мускавран Свердловска, Хусантан Харькова, Шупаш- 
картан Горькине, Свердловскран Мускава, Харьковран 
Хусана, Горькирен Шупашкара ыткӑнаҫҫё вӗсем. Темён 
чухлё ӗҫлекен халӑх, темӗн тёрлӗ груз турттараҫҫё, аслй 
Ҫӗршывӑн пёр кётессине тепринпе ҫыхӑнтарса тӑраҫҫё. 
Ҫёрён-кунӗн, ҫӑвӗн-хӗлӗн...

Анчах ҫав вутпа сывлакан, ҫӗр чӗтретсе чупакан, 
тепӗр чух ҫёршер вагон ҫаклатвӑ хурҫӑ. урхамахсем пё- 
ри те Канаш станцинче чарӑнмасӑр иртмеҫҫӗ. Канашра 
вёсем пушанаҫҫё, тиеяеҫҫё, топливӑпа шыв илеҫҫӗ, хӑ- 
шёсем бригадӑсене улӑштараҫҫӗ, ҫёнӗ вагонсем ҫаклатаҫ- 
ҫӗ т е —каллех малалла, хӑйсене ҫитме хушнӑ ҫӗрелле 
вӗҫтереҫҫӗ.

Канаш—Мускавпа Хусан хушшинчи чугун ҫул ҫинчи 
питех те паллӑ станци, пысӑк узел пулса тӑрать. Кун- 
па пёрлех, Канаш—пирӗн республвкӑри чи пысӑк про- 
мышленноҫлӑ тата культурӑллӑ центрсенчен пӗри, вӑтӑр 
пин ҫын ытла пурӑнакан хула. Анчах вӑл питех те ҫам- 
рӑк, Октябрьти содиализмлӑ Аслӑ революци хыҫҫӑн, 
пур)инчец ытла сталинла пилёкҫуллӑхсем вӑхӑтёнче ӳссе 
ҫитённӗ хула.

...Унӑн кёске историйӗ ҫакӑн пек.
Пӗр аллӑ ҫул каялла хальхи Канаш хули, ун ҫумён- 

чи вагонсем юсакан завод вырӑнӗнче та^ккишпех сём 
вӑрман кашласа ларнӑ. Вӑл вӑрманта пурте пулнӑ: упи- 
кашкӑрӗ те, мулкачи-тилли те, тӗрлӗ вӗҫен кайӑкё те. 
Анчах этем пулман унта. Ҫынсем ҫав вӑрман ҫумне 
йӑпшӑнса ларнӑ пысӑках мар мӗскӗн ялсенче пурӑннӑ. 
Мӗнле пурӑннӑ? Хыткан ҫёре сухапуҫӗпе чёркелесе, 
теҫеттинран 30—40 пӑт тырӑ тукаласа, раштав хыҫҫӑн 
ҫиме ҫуккипе аптӑраса... Кулаксем кӑна—кашни ялта

темиҫе кил—турра ӳпкелешмен; вӗсем чухӑнсен юлашки 
сӗткенёсене пӑчӑртаса кӑларса, пуйнӑҫемӗн пуйса пынӑ .̂ 
ҫёр ҫинчи пур ырлӑхсемпе те усӑ курнӑ.

Вунтӑххӑрмёш ёмӗр вӗҫӗнче, Российӑра промыш- 
ленноҫлӑ капитализм вӑйлӑн аталанма пуҫласан, чугун 
ҫулсем тӑвас ӗҫ анлӑн сарӑлса кайнӑ. Пӗр вунӑ ҫул 
хушшинчех (1890— 1900 ҫулсенче) Российӑра 21 пин ҫух- 
рӑм тӑршшё чугун ҫулсем тунӑ. Шӑп та ёнтӗ ҫавӑн чух
не Мускавпа Хусан хушшинчи чугун ҫула хывнӑ. 
1891 ҫулта вара хальхи Канаш станцийӗ тӗлне ҫитнё те 
вӑрманта пёчӗк ҫеҫ ҫурт туса лартнӑ.

Станцие—ҫул ҫинчи ытти пур станцисемпе разъезд- 
вем пекех—ят памалла пулнӑ. Нумай шухӑшласа тӑмасӑ- 
рах, ӑна станцирен пёр ҫухрӑм ҫурӑра ларакан Шӑхрав 
ялён ятне панӑ. Ҫакӑнтан- вара Шӑхран станцийӗ пуҫ- 
ланса кайнӑ...

Чугун ҫул ӗҫлеме тытӑнсанах, ку таврара тёрлёрен- 
промысласем, суту-илӳ аталанма пуҫлать. Станци тавра- 
шёнче, пёрин хыҫҫӑн тепри, таврари ялсенчи пуянсем 
йӑва ҫавӑрма тапратнӑ. Канашра нумайранпа пурӑнакан 
ҫынсем халь те лайӑх астӑваҫҫӗ: чӑн малтан кунта' ҫы- 
вӑхри Вырӑс Пикшикрен пынӑ кашинскисемпе курба- 
товсем, Ахпӳртрен пынӑ игнатьевсем—ҫёрме-пуянсем 
пысӑк ҫуртсем тӑва>тӑва лартнӑ. Вёсем тырӑпа, вӑрман- 
па, ҫу-ҫӑмартапа сутӑ тума тытӑннӑ, чӑпта ҫаптарнӑ, 
темён те пёр. Вёсен кунта таварсене хумалли склад- 
сем ӳсе-ӳсе ларнӑ, таврари хресченсене ҫав тери йӳнё 
те ултавлӑ хакпа ёҫлеттерсе, тырпула авӑртса ҫӑнӑх 
тума пӑспа ёҫлекен чылай пысӑк армансем лартса хута 
янӑ.

Ҫук пурнӑҫпа, выҫӑпа аптраса ҫитнё хресченсем вё- 
семшён кунне темиҫе пусшӑнах ирён-каҫӑн тар юхтарса„ 
ҫав ҫёнёрен шӑтса тухнӑ промышленниксемпе купецсене 
тӑтӑшах пуйтарса пынӑ...

Нумайӑшё вёсем патнё хӑйсен лашисемпех ёҫлеме 
пынӑ, вӑрман каснӑ, йывӑҫ турттарвӑ. Хӑшёсем лавҫӑ 
ёҫёпе пурӑнма пикеннӗ, килёсене пӑрахса—ҫемьисемпех 
Шӑхрана куҫа-куҫа килнё.

Ун пеккисем ҫинчен ҫавӑн чухнехи вырӑссен пёр пи- 
сателё пит лайӑх ҫырса кӑтартнӑ.

.Вӑрмансенчи станцисен ҫёнё ҫурчёсенче мёскён ҫу- 
тӑсем мёлтлетеҫҫӗ.

Ҫав хыс на ҫурчӗсенчен икё утӑмра—йачах та урӑхла 
тёнче пуҫланать. Унта тёттём те кичем вӑрманти халӑ-



хӑн вӑрмансем хушшинче ҫухаяса кайнӑ сайра поселки- 
сем хуран курӑнса лараҫҫӗ... Платформӑсем ҫинче ҫав 
ялсенчен пынӑ ҫынсем—ҫётӗк-ҫатӑк тумлӑ, арпашса 
кайнӑ ҫӳҫ-пуҫлӑ ыйткалакансем тӑраҫҫё. Вӗсем ҫав тери 
йӑваш, куҫӗсем ачасенни пекех лӑпкӑ. Пуҫӗсене усса, 
вёсем хӑйсем валли пассажир тупӑнасса ним шанмасӑр 
тенӗ пекех кӗтеҫҫӗ, мёншӗн тесен вёсене темиҫе ҫыа 
пуҫне те сайоа-хутра ҫеҫ пёр пассажир тивет. Ҫавӑнпа 
та, поезд ҫине ним тӗлсӗр пӑхса, вёсем ӑна ҫапла кала- 
нӑн туйӑнать:

— Мён тӑвас тетӗр—ҫавна тӑвӑр, пирён ниҫталла 
каймалли те ҫук. Унтан кайран мӗн пулассине пӗлмест- 
пёр эпир...

Эпӗ ҫак асапланса ҫитнё халӑх ҫине пӑхатӑп... Рос- 
сийӑн аслӑ пушхирне вӑрӑм, ним сас-чёвӗсӗр каҫ шуса 
анать...“

Ҫак картинӑиа писатель ун чухнехи Шӑхран стан- 
цийӗ ҫине' пӑхса ӳкерсе панӑ пекех туйӑнать пире. 
„Российӑн аслӑ пушхирӗнче вӑрӑм, ним сас-чёвсӗр каҫ" 
пулнӑ чухне пур стандисенче те—вӑл шутрах Шӑхранта 
та—ҫавӑн пек пулнӑ ҫав.

— Щ н  тӑвас тетӗр—ҫавна тӑвӑр, пирён ниҫталла 
каймалли 'те ҫук...—тенё пӗрисем, пурнӑҫ вӗҫне ҫитсе 
тухнисем, юлашки выльӑх-чӗрлӗхне, ҫёрне сутса аяккӑ 
ёҫ шырама каякадсем. Теприсем—пуянсем, ӳсламҫӑ тав- 
рашӗсем—кунпа питӗ ӑста усӑ курнӑ, чухӑнсен куҫҫу- 
лӗпе тарёнчен ылттӑш купи тума пёлнӗ...

Вӑхӑт шунӑ. Ҫул хыҫҫӑн ҫул. Шӑхран станцийё ҫу- 
мёнчи поселок ерипе пысӑклансах пынӑ. Унта, пурӑнмал- 
ли ҫуртсемпе купецсен конторисемсӗр пуҫне, чылай 
лапкасем пулнӑ. Хупахсем уҫнӑ. Анчах ха^ӑх йышё 
500—600 ҫынна ҫитнӗ пулин те, кашни килтех ачасем 
пулнӑ пулин те, шкул уҫасси ҫинчен никам та шутла- 
ман, ун вырӑнне пуянсем пӗрле пухӑнса... самаях пысӑк 
чиркӳ туса лартнӑ, Чылайран тин, 1910— 1911 ҫулсенче, 
чиркӳ^хурал пӳртӗнче дерковно-приходски шкул уҫад- 
ҫи тунӑ. Халӑх сывлӑхне сыхласси те никама та интерес- 
лемен: станцире те, доселокра та фельдшер пекки те 
пулман хуть! Чирлисен ҫавӑн пирки Ҫӗрпӳри земски 
больницӑна, 54 ҫухрӑма, ҫӳреме тӳр килнё. Анчах ҫавӑн 
пек инҫете кам кайса ҫӳреме. пултарнӑ-ха? Паллах, ку- 
пецсемпе вӑрман промышленникӗсем патёнче ёҫлекея 
тарҫӑсем мар ёнтё, хуҫасем хӑйсем кӑна! Чухӑн халӑх 
тёрлё чир-чёрпе асац курни те, вӑл чире пула ӗҫлейма



пулни те унти хуҫасене тивмен: паян Пёри чирлесе вил- 
чӗ яулсан, ыран ун вырӑнне тепри пырса тӑрать,—са- 
хал пулнӑ-им ун чух пёр чёлё ҫӑкӑршӑн яра кунах ёҫлеме 
хатёррисем!..

Таврари вӑрмана касса сайратсах пынӑ, анчах чу
хан халӑх сём вӑрманти пекех пурӑннӑ. Асап та, мӑш- 
кӑл та, хёнхур та тӳснӗ вӑл, ҫапах та—чӑтнӑ.

— Пирён ниҫталла каймалли те ҫук...
Самани ҫавӑн пек пулнӑ ҫав.

2. Октябрь тӑвӑлё хыҫҫӑн

Станци пысӑклансах пынӑ, терӗмёр эпир, ҫапах та 
вӑл питё вӑраххӑн ӳснё, мёншён тесен ӑна ӳсме усло- 
висем пулман. Пӑспа ёҫлекен икё армана тата чӑЬта 
ҫапакан мастерскойсене шутламасан, кунта нимёнле 
промышленность та пулман, анчах унсӑрӑн нимёнле ху- 
ласемпе ялсем те ӳсме пултараймаҫҫӗ.

Эпир Канашра нумайранпа пурӑнакансемпе, вӑл шут- 
pax тава тивӗҫлё учитель Павел Егорович Егоровпа, ка- 
лаҫрӑмӑр.

— Октябрьти революци тёлне Шӑхран станцийёпе по- 
селкӗнче мён-мӗн пулнӑ?

— Тёрёссипе каласан—нймёх те пулман,—терӗ вӑл 
пире.—Халӑх йышё ун чухне 800 ҫынтан иртмен. Чугун 
ҫул с'танцийё питӗ пёчӗккёчЧё, станди ҫумӗнче икё па
ровоз кёртсе тӑратмалӑх депо кӑна пурччё. Культура 
енёпе илсен,—учительсен семинари те пуҫламӗш шкул... 
Анчах вёсенче вёренекенсем питё сахалччё. Учительски 
семинари революциччен пёр учитель те кӑларайман. 
Больница та революци хыҫҫӑн тин уҫӑлнӑ. Ну, лапка- 
сем, хупахсем пулнӑ ёнтё...

Октябрьти Аслӑ революци хыҫҫӑн тин Шӑхран стан- 
цийё вӑйлӑ ӳсӗм ҫулё ҫиНе тухнӑ.

Совет влаҫё Шӑхранпа Арзамас хушшинчи тӳрӗ чу
гун ҫула туса ҫитернё. (Унччен Хусантан Мускава кая- 
кан поездсем кунтан Улатӑр еннелле пӑрӑнса, Арзамаса 
Рузаевка урлӑ тухнӑ). Ҫакна пула Шӑхран узловой 
станци пулса тӑнӑ, станцӑрН малтанхи 3 йӗр (путь) ҫум* 
не тата 1 йёр хушнӑ. Станцӑра ёҫлекенсен хисепё ну- 
май йышланнӑ. Совет влаҫё —чӑн-чӑн халӑх влаҫё пул- 
са-г-малтанхи кунсенчен пуҫласах ёҫҫыннисен пурнӑҫне 
лайӑхлатассишён, вёсен культурЛӑхне хӑпартассишён 
тӑрӑшма тытӑннӑ. Учительски семинарирен чӑваш шкӳ-



лӗсене валли учительсем хатӗрлекен педагогика курсӗ 
туса хунӑ. 1919 ҫулта иккёмёш сыпӑклӑ шкул, чугун 
ҫул ҫинче 4 класлӑ пуҫламӗШ шкул уҫнӑ. 1921 ҫулта 
кунта пуҫласа медпункт уҫӑлать, икё ҫултан вӑл 20 
койкӑллӑ больница пулса тӑрать.

1920 ҫулта, Чӑваш Автономиллё облаҫне туса хунӑ 
хыҫҫӑн, Шӑхран станцине Канаш ят панӑ, 1925 ҫулта 
вара, Чӑваш облаҫёнчен Автономиллё республика тусан, 
Канаш станцинчен Канаш хули тунӑ.

Канаш станции—кайран хулан—пурнӑҫӗ ҫулран ҫул 
чёрёлсе пынӑ. Кунта пурӑнакан халӑх йышӗ те ҫултан 
ҫулах йышланма пуҫланӑ. 1920 ҫулта Канашра 1578 ҫын 
пурӑннӑ. 1923 ҫулта халӑх хисепё 1670 ҫынна, 1926 
ҫулта—2323 ҫынна ҫитнё. Революци умӗнхи вӑхӑтпа та- 
наштарсан, халӑх йышё 3 хут ӳснё.

Ҫак ҫулсенче кунта хулашӑн та, таврари ялсемшён те 
питех те паллӑ вырӑн йышӑнса тӑракан пысӑк ӗҫ пулнӑ: 
Канашра, больница ҫумёнче, 40 койкӑллӑ куҫ лечебница 
ёҫлеме тытӑннӑ. Пурте пӗлеҫҫё—патша саманинче пур- 
нӑҫ йывӑр пулнипе, боЛьницӑсем ытла та сайра та сахал 
пулнипе, чӑваш халӑхӗ хушшинче трахома чирё майсӑр 
вӑйлӑ сарӑлнӑ. Унпа никам та кёрешм^н, ҫавӑнпа та 
кашни килте тенӗ пекех суккйрсем пулнӑ. Совет влаҫё 
ҫав ӗмӗрхи чирпе, чӑваш халӑхён ҫав тери хӑрушла ин- 
кекёпе кӗрешме нимӗн те хӗрхенсе тӑман. Вӑл трахомӑ- 
на пёгерсе пыракан учрежденисем ҫултан ҫул, йышлӑран 
йышлӑ уҫма тытӑннӑ. Канашри лечебница ҫавсенчен пӗ- 
ри пулнӑ. Нумай пин ҫынсен куҫёсене сыватнӑ вӑл.

Чӗреренех тав тунӑ уншӑн чӑваш ёҫҫыннисем хамӑ- 
рӑн юратнӑ совет влаҫне, аслӑ партие. Ахальрен мар 
чӑваш халӑхӗ Сталин юлташ патне янӑ ҫырура ҫапла
ҫырнӑччӗ: .*

„Иртсе кайрӗ хуйхӑм-суйхӑм.
Сталин уҫрӗ ман куҫа,
Сталин уҫрё тӑн-пуҫа,
Эп ик хут куракан пултӑм“...

3. Хӑватлй ӳсём ҫулёсем

, Революци хыҫҫӑн вунӑ ҫул иртсен, 1927 ҫулта, Канаш 
хули район центрӗ пулса тӑрать. Ҫакӑнтан вара хула 
пёр чарӑнмасӑр, татти-сыппксӗр ӳсме, аталанма пуҫлать.



Сталинла пилӗкҫуллӑхсем вӑхӑтӗнче вара вӑл тёпре- 
нех улшӑнса, ҫёнелсе, ёлёкхипе танаштарсан, пачах та 
палламалла мар хула пулса тӑрать. Вуншар предприя- 
тисем, темӗн чухлё ҫёнёрен ҫӗнӗ, пӗринчен тепри чаплӑ 
ҫуртсем ӳссе ларнӑ Канашра ҫав аслӑ стройка ҫулё- 
сенче.

Акӑ вӗсенчен хӑшпёрисем.
Пилёкҫуллӑхсем пуҫланиччен Кавашра промышлен

ность пулманяа пёрех. Паянхи кун хулара 21 предприяти 
ёҫлет: арман комбиначё, аш-какай комбиначӗ, машинно- 
тракторнӑй станци, типографи, „Индпошив* мастерскойӗ, 
апат-ҫимёҫ комбиначӗпе промкомбинат, „Красный воин", 
„Авангард", „Швейник* промысла артелёсем т. ыт. те.

Комбинатсемпе артельсем халйха куллен кирлё япа- 
ласем туса кӑлараҫҫё: тумтир, кёпе-йём ҫёлеҫҫё, сётел- 
пукансем, дивансем, шкулсем валли партӑсем тӑваҫҫӗ, 
ҫӑматӑ йӑвалаҫҫӗ, тир-сӑран туса атӑ-пушмак ҫёлеҫҫӗ, 
„Швейник* артель тата тёлёнмелле илемлӗ тӗрӗсем 
тӑвать...

Ёлӗк ҫаксем пёртте пулман.
Пилёкҫуллӑхсем вӑхӑтӗнче Канашра коммунальной 

хуҫалӑх пулса тӑнӑ. 1929 ҫулта—пёрремӗш пилёкҫуллӑх 
пуҫламёшёнче—хулара электростанци тунӑ. Тепӗр ҫул- 
хине теплоэлектроцентраль туса ҫитерсе хута янӑ. Икӗ 
мунча туса лартнӑ,—вёсенче халь кашни ҫехетре ҫёршер 
ҫын ҫӑвӑнса тухма пултарать. Пурӑнмалли коммунальнӑй 
ҫуртсен фондне паян кун тёлне 43.913 тӑваткӑл метра 
ҫитернӗ. Водопровод тунӑ, — унӑн тӑршшӗ пӗтӗмпе 
29 километра ҫитет. Ҫӑкӑр завочё, 2 пекарня тунӑ, ҫёнё 
магазинсем, ларексем, столовӑйсем уҫнӑ.

Пёр ҫирӗм ҫул каялла ҫаксенчен нихӑшё те пулман.
Культура тёлёшпе тунӑ ӳсӗмсем татах та пысӑк кунта.
...Шӑхран поселокё пуҫланса кайнӑ чух ку табрари 

чӑвашсем хушшинче хут пӗлекен ҫын тупма та май 
пулман. Пире ҫакӑн пек истори каласа пачёҫ: Пикшикре 
алӑ пусма пултаракан Куҫма Петёрё ятлй пёртен-пёр 
чӑваш пулнӑ, тет. Вара чӑвашсен мёнле те пулин ӗҫлё 
хут тунӑ чух алӑ пусмалла пулсан—тӳрех лаша кӳлсе 
ҫав Петёре илме янӑ. Лешё мӑнкӑмӑлланнӑ, хуҫкаланнӑ, 
пулштух ӗҫтерсе тата „на чай* парсан тин пыма килёшнё. 
Нумайӑшне тархаслаттарса, тарӑхтарса пётернё вӑл, 
анчах ним тума та май килмен—нуша ун патнех илсе 
пынй, мёншён тесен алӑ пусас енчен лешё „монопо
лист* пулнӑ, урӑх никам та пултарайман вӑл ёҫе тума.

Кам та пулин юри шухӑшласа кӑларнӑ юптару пекех , 
туйӑнать ку пире. Анчах та чӑнах пулнӑ вӑл патша 
вӑхӑтёнче. Тёлёнсе каймалла вёт: пётӗм тавралӑхра алӑ 
пусма пултаракан пӗр ҫын кӑна пулнӑ!..

Паянхи Канашра 13 тӗрлӗ тёслё шкул: педагогика 
училищи, фкнанс техникумё, фельдшерсем хатёрлекен 
шкул, 5 вӑтам шкул, рабочи ҫамрӑксен каҫхи шкулӗсем, 
чугун ҫул училищи, ФЗО-сем... Вёсенче пурё 5 пин ҫын 
таран вӗренеҫҫё. Вӑл ҫамрӑксене вёрентекенсем—учи- 
тельсем—200 ҫын ытла! Хӑшӗсем кунта 20—25 ҫулшар 
ӗҫлеҫҫӗ ӗнтӗ. Нумай ҫамрӑксене вӗрентсе аслӑ ҫул ҫине 
кӑларнӑ вёсем. Канаш ҫыннисем уйрӑмах РСФСР тава 
тивёҫлӗ учительница Ермошкина, ЧАССР тава тивӗҫлӗ 
учителёсем Егоровна Ронгинский юлташсем ҫинчен пысӑк 
хисеппе калаҫаҫҫӗ.

Ҫак пур шкулсенчен чи „ватти*1—педагогика учи
лищи. Малтанах вӑл педкурс пулнӑ, 1922 ҫулта педтех- 
никум пулса тӑнӑ. Халӑха вёрентес ёҫ валли кирлё 
кадрсем ӑнӑҫлӑн хатӗрлевёшӗн ӑна ВЦИК президиуме 
уйрӑм постановлени йышӑнса вырӑссен чаплӑ критикён 
Н. А. Добролюбовӑн ятне панӑ.

1936 ҫулта педтехникумран педучилище тунӑ.
Октябрьти революци пулнӑранпа, 30 ҫул хушшинче, 

Канашри педучилище Тӑван ҫёршыва 1026 учитель тата 
шкул ҫулне ҫитмен ачасемпе ёҫлеме 1586 воспитатель 
хатӗрлесе кӑларнӑ. Педучилищӗрен вёренсе тухнӑ ҫын- 
сенчен нумайӑшӗ халь республикӑри ертсе пыракан 
ответлӑ вырӑнсенче ёҫлеҫҫӗ, хӑшпёрисем наука ҫулёпе 
кайса пысӑк ӳсёмсем тунӑ. Икё ҫын профессор пулса 
тӑнӑ. Отечественнӑй вӑрҫӑ вӑхӑтӗнче чапа тухнӑ пирӗн 
земляк, Совет Союзён Геройӗ генерал-майор Анто* 
Петрович Петров та пӗр вӑхӑт Канаш педтехникумёнче 
вёреннё. Кунта вёреннисенчен хӑшёсем тата аслӑ шкул- 
сенче вёренсе тухса тавӑрӑннӑ та ҫак училищёрех пре- 
подавательсем пулса ёҫлеҫҫё. Хальхи вӑхӑтра педучили- 
щён 12 класёнче 319 ҫамрӑк вёренет.

Пирён аталансах пыракан халӑх хуҫалӑхне финанс, 
учет тёлӗшпе ӗҫлекенсем питё нумай кирлӗ. Ҫавӑн пек 
специалистсене Канашри финанс техникумё хатёрлет. 
1934 ҫултан пуҫласа кунтан 738 бухгалтерна бюджет 
инспекторёсем вёренсе тухса, финанс системине ӗҫлеме 
кайнӑ. Халь тата 228 ҫын вёренеҫҫё-ха, вёсем те ҫитес 
ҫулсенче лайӑх квалификациллӗ специалйстсем пулса

тухаҫҫё ӗнтӗ. Вёренсе тухнисем вырӑнне ҫӗннисём пырса1 
кёреҫҫё.

Фельдшерски шкул халӑх сывлӑхне сыхлас ӗҫ валли 
вӑтам медперсонал хатӗрлет. Халё ^157 ҫамрӑк вӗренег 
унта.

Рабочи ҫамрӑксен шкулёсем—пирён ҫӗршыврн халӑха 
вёрентес ёҫре уйрӑмах паха япала. Кунта тёрлё сӑлтав- 
семпе ача чухне вӗренеймесёр юлнӑ ҫамрӑк рабочисене 
производствӑран уйӑрмасӑр, ёҫ хыҫҫӑн, каҫхине вёрен- 
теҫҫё. Ку ёнтӗ пирён партипе совет влаҫё ёҫҫыннисен 
яёлёвёсене, вёсен культурлӑхне пур майсемпе те хӑ- 
партса пыма тӑрӑшнине тата тепёр хут кӑтартса парать. 
Ҫавӑн пек шкулсем Канашра иккӗ, вёсенче 250 ҫамрӑк 
рабочи вӗренет.

Анчах хулан культурӑллӑ пурнӑҫне унта миҫе шкул 
пулнине шута илнипе кӑна хаклама ҫук. Шкулсем— 
ӳсекен ӑру валли, унта пирён ҫамрӑксене болыпевикла 
воспитани парса, хамӑрӑн аслӑ Тӑван ҫёршывӑн ӑнлануллӑ; 
гражданёсем, коммунистла обществӑн активлӑ строите- 
лӗсем пулма хатёрлеҫҫё. Пётӗм халӑх валли ытти тёрлӗ 
культурӑллӑ учрежденисем кирлӗ: кино, клубсем, радио 
т. ыт. те. ✓

Ку тёлёшрен те Канаш чухӑн мар.
Сталинла пилӗкҫуллӑхсем "вӑхӑтёнче кунта культу- 

рӑпа ҫутёҫ учрежденисем пайтах уҫнӑ. Революциччен, 
икё шкулсӑр пуҫне, нимӗнле культурӑллӑ учрежденисем 
те пулман ҫёрте халё кинотеатр ёҫлет, 2 клуб тунӑ,— 
вӗсенче иккӗшёнче те сасӑллӑ кино-установкӑсем пур. 
1922 ҫултах радиоузел ёҫлеме пуҫланӑ. Малтанах вӑл 
вӑйсӑр пулнӑ, анчах халь ёнтё пёр узел вырӑнне иккё 
тунӑ, вёсем 2,5 пин радиоточкӑна калаҫтараҫҫё. Хули- 
пе—19 библиотека, вёсенче — 62 пин кёнеке. Кунсӑр 
пуҫне, хулари тёрлӗ учрежденисемпе организацисенче 
18 хёрлё кётес пур, вёсем чӑннипех те халӑх хушшинче 
культурӑллӑ ёҫён вучахёсем пулса тӑраҫҫё...

Канашра халь виҫӗ хаҫат тухса тӑрать.
Ытти ҫёрти пекех, кунта художествӑллӑ пултарулӑх 

вӑйлӑн аталанса пырать. Кашни клубрах, кашни хёрлё 
кётесрех—музыка кружокӗсем, хорсем, драмкружоксем. 
Пӗтём хулипе художествӑллӑ пултарулӑх коллективӗсем 
40 таран шутланаҫҫё, вёсем 900 ҫын ытла пёрлештерсе 
тӑраҫҫӗ.

Юлашки вӑхӑтра Канашра тата ача-пӑча учрежденийё- 
сем ҫултан ҫул ӳссе пынӑ. Хулара халь ача сачёсем 6,



вёсенче 300 ачана кирлӗ пек пӑхса ӳстереҫҫӗ. Кунсӑр 
пуҫне, ҫуллахи уйӑхсенче ача -площадкисемпе пионер( 
лагерӗсенче ҫулсеренех 1000 ача таран пулса сывлӑхё- 
сене ҫирёплетеҫҫё.

Малтанах каласа хӑвартӑмӑр: Октябрьти революцич- 
чен Канашра чирлё ҫынсене пирвайхи, чи кирлё пулӑшу 
паракан медпункт та пулин пулман. Халӑх сывлӑхне сых- 
лассишӗн никам та тӑрӑшман. Совет влаҫё вӑхӑтёнче Ка
нашра икё больница тунӑ (вёсенче 245 койка), виҫё рент
ген установки лартнӑ, виҫё поликлиника, виҫё медпункт, 
хӗрарӑмсен консультацийёсем иккё, ачасен сывлӑхне 
тӗрёслесе тӑракан консультацисем иккё, ача ҫуратмалли 
ҫуртсем иккё, сасартӑк чирлесе ӳкнисене васкавлӑи 
пулӑшмалли пункт, темиҫе аптека уҫнӑ. Халӑх сывлӑхне 
сыхлас ёҫ валли государство укҫа-тенкё ҫултан-ҫул 
ытларах парса пырать. 1945 ҫулта ку ӗҫ валли Канаша.
1 миллион та 861 пин тенкё панӑ пулсан, 1947 ҫулта—
2 миллион та 807 пин тенкё панӑ. Килес ҫул вӑл цифра, 
тэтах та пысӑкланать...

Канашра халь пур йышши чирсемпе кёрешме т е  
пысӑк квалификациллё специалистсем пур. Пётёмпе 
унта 52 врач тата 175 ҫын вӑтам медперсонал ёҫлет. 
Вёсенчен 12 врач тата 141 ҫын вӑтам медперсонал 
совет влаҫё вӑхӑтёнче вёренсе тухнӑ чӑваш халӑхӗа 
ывӑлӗсемпе хёрёсем. Отечественнӑй аслӑ вӑрҫӑ вӑхӑ* 
тӗнче халӑх сывлӑхне сыхлас, чирлисене тата ҫапӑҫу- 
сенче аманнӑ воинсене сыватаҫ тёлӗшпе ырми-канми 
ёҫленӗшӗн правительство .80 медицина работникёсене 
Совет Союзӗн орденёсемпе медалӗсем парса наградӑланӑ. 
Хула ҫыннисемпе таврари ялсенчи колхозниксем,^ӑйсеи 
сывлӑхӗшён чёререн тӑрӑшса яланах паха пулӑшу парса 
тӑнӑшӑн уйрӑмах И. П. Лундина, М. П. Фролова, 
Л. А. Минеева, Солодкова врачсене, В. Алексеева, 
М. Михайлова, А. Андреева, А. Петрова фельдшерсемпе 
медсестрасене чӗререн тав тӑваҫҫӗ.

Тата тепёр питех те паха япалана палӑртса хӑвар- 
малла. Совет влаҫё нумай ача пӑхса ӳстерекен амӑшӗ- 
сене пысӑк хисепе хурса, вёсене кирлё таран пулӑшу 
парса тӑрать. 1944 ҫулхи июлӗн 8-мёшёнче СССР Вер* 
ховнӑй Совет Президиуме кӑларнӑ указ тӑрӑх Канаш 
хулинче 4 хёрарӑма „Амӑшӗ-героиня" орденӗпе, 355 
хёрарӑма ытти орденсемпе тата медальсемпе наградӑ- 
ланӑ. Виҫё ҫул хушшинче нумай ачаллӑ амӑшӗсене 
1 миллион та 651 пин тенкё пособи парса пулӑшнӑ.



Отечественная зӑрҫӑ вӑхӑтӗнче Канаш хулинчи ӗҫ- 
ҫыннисем, пётӗм Совет Союзӗнчи халӑхпа пӗрле, ирсӗр 
•гӑшмана — нимӗҫ захватчикёсене аркатса тӑкассишӗн 
ырми-канми ёҫленӗ, фронта пур вӑйран пулӑшс.а тӑнӑ. 
Канашри промышленность предприятийёсем вӑрҫӑ ҫулӗ- 
сенче фронт тата тыл валли пӗтӗмпе 250 миллион тен- 
хёлёх тёрлё продукци туса кӑларнӑ. Совет правитель
ства ҫакӑншӑн Канашри 17 ҫынна Совет Союзён орденё- 
сем панӑ тата 4500 ҫынна—рабочисене, инженерсемпе 
техниксене тата служащисене „1941—1945 ҫулсенчи 
Отечественная аслӑ вӑрҫӑ вӑхӑтӗнче хастарлӑ ӗҫленӗ- 
шён“ медальпе наградӑланӑ. Калама та ҫук пысӑк чыс ку1 

Фронтсенче пулнӑ Канаш ҫыннисем, Тӑван ҫӗршыв- 
шӑн паттӑррӑн ҫапӑҫса, нумайӑшё тӗрлӗрен наградӑсем 
илнӗ. Тӑватӑ ҫынна Совет Союзӗн Геройӗ ятне панӑ.

4. Тӑватӑ ҫул ютттти

Вунӑ ҫул ёлёкрех, 1938 ҫулта, Канашпа Шупашкар 
хушшинчи чугун ҫул ёҫе кӗнӗ. Ҫавӑнтан вара Канаш 
станцийё Хусан ҫулӗ ҫинчи питех те пысӑк узел пулса 
тӑрать. Поездсем кунтан тӑватӑ еннелле—Арзамас урлӑ 
Мускава, тепёр еннелле—Хусана, Улатӑр витёр Руза- 
евкӑна каяҫҫё, Канашран Шупашкара та кашни кунах 
поездсем ҫӳреҫҫё...

Ҫавӑн пек пысӑк узел пулса тӑнӑ май, грузсем турт- 
тарассй ҫуллен ӳссе пынӑ пирки, Канаш станции чугун 
<ҫул хуҫалӑхё ҫулленех аталанса, пысӑклансах пырать.

1926 ҫулччен станцире поездсене йышӑнмалли 4 йёр 
{путь) ҫеҫ пулнӑ. Тёрлё грузсемпе таварсене хума— 
пёртен-пёр пакгауз ёҫленӗ. Ку вӑл ҫав тери ҫителёксёр 
пулнӑ. Ҫавӑнпа та 1927 ҫулта кунта пысӑк тавар стан- 
ци—Н-мёш Канаш туса ӗҫе янӑ, поездсене йышӑнма 
унта 11 йёр тунӑ. Анчах паровозсене ремонтлама 2 па
ровоз кӑна кӗрсе тӑма пултаракан киве депо ҫеҫ пул- 
нӑ-ха. Станци ёҫёнче ку питӗ пысӑк чӑрмав пулса тӑнӑ. 
Ҫавӑн пирки И-мёш Канашра васкасах ҫёнё пысӑк депо 
тунӑ. Малтанхи депори оборудовани питё начар пулнӑ, 
унта пур ӗҫсене те алӑпа тума тӳр килнё, анчах ҫӗннине 
механически мастерскойсемпе, ҫӗнё йышши паха ста- 
ноксемпе хёҫпӑшаллантарнӑ, ҫапла вара паровозсене 
ремонтласси темиҫе хӳт хӑвӑртрах тата авантарах пулса 
пынӑ.



Канашпа Шупашкар хушшинчи ҫула туса ҫитерсен, 
I-мёш Канаш станцинче тэтах 2 йӗр хушнӑ. Юлашки 
ҫулсенче каллех темиҫе йёр тунӑ.

Станци ытти енчен те пысӑкланса, техникӑпа пуян- 
ланса, хӑйӗн ёҫне пӗрмай лайӑхлатса пынӑ. Ёлёкрех 
паровозсем топливӑна алӑпа туртса ёҫлеттерекен кран- 
па— »тӑрнапа“ илнӗ, халё топливо валли ҫӗнё склад 
туса лартнӑ. Кӑмрӑка халё механизациленё майсемпе— 
грейфернӑй крансемпе, эстакадӑпа парса тӑраҫҫё.

Пилёкҫуллӑхсем хушшинче ҫул ҫинчи дистанци ма- 
стерскойӗсем те тӗпренех улшӑннӑ. Ёлёкхипе танаштар- 
сан, мастерскойсем туса кӑларакан пётӗм продукци 
хисепё вунӑ хут ӳснё.

Станцире ёҫлекенсем ӳссех пынипе, кунта вӗсене 
валли пурӑнмалли ҫуртсем нумай туса лартнӑ. 1928-мёш 
ҫулччен лини тӑрӑх тӑватӑ хваттерлӗ, пӗр хутлӑ 8 ҫурт 
тунӑ, 1932 ҫул хыҫҫӑн Н-мёш Канашра икё хутлӑ 5 пы- 
сӑк ҫурт лартнӑ. Н-мёш Канаш халь хӑйне майлӑ пёчӗк 
хула пек курӑнать.

Узел пысӑкланса, пёрмай аталанса пынипе пӗрлех, 
кунта ҫынсем—путеецсен, паровозниксен, движенецсен 
квалификациллӗ кадрёсем ӳснё. Революциччен чугун 
ҫул ҫинчё чӑвашсем сахал ёҫленё, анчах халь вӗсем 
ҫёршерён те пиншерӗн шутланаҫҫӗ. Вӗсем ӗнтб чи кӑткӑс 
ёҫсене вёренсе ҫитнё, хӑшӗсем пётӗм Хусанпа Мускав 
хушшинчи чугун ҫул ҫинче паллӑ ҫынсем пулса тӑнӑ.

Ку тӗлӗшрен станцире нумайранпа ёҫлекен паровоз 
машинисчӗн, СССР Верховнӑй Совечён депутачё Павел 
Назарович Наз&ровӑн кунҫулӗ питех те кӑтартуллӑ.

...Павел Назарович Канаш ҫывӑхӗнчи Мӑрсаван-кас- 
синчи иитех те чухӑн хресчен ҫемьинче ҫуралса ӳснё.

— Аттен ачи-пӑчи нумай пулнипе, ҫёрӗ пёр ят анчах 
пулнипе, эпир нихӑҫан та тӑраниччен ҫӑкӑр ҫиеймен,— 
тесе каласа парать вӑл.—Ялан выҫлӑ-тутлӑ пурӑннӑ...

Ялти шкулта вӗренсе тухнӑ хыҫҫӑн пӗчёк Павлуш 
малалла вӗренме каясшӑн пулнӑ, анчах, ҫук пурнӑҫа 
пула, вӑл ёмӗт пурцӑҫланайман. Ҫемьере ,харампыр“ 
пулас мар тесе, 15 ҫулхи Павлуш 1928 ҫулти хӗлле 
Канаш станцине ӗҫлеме кайнӑ. Анчах унта вӑл... юр 
хырса ҫеҫ пурӑннӑ, мёншӗн тесен чугун ҫул ҫинчи хуть 
епле ӗҫе тума та малтан вёренес, хӑнӑхас пулать, анчах 
унӑн халлёхе' нимёнле хӑнӑху та пулман-ха. Юр хырса 
пурӑннӑ вӑхӑтра, ҫынсем паровозсем ҫӳретнине сӑнаса, 
Павлуш ҫирӗп шут тытнӑ:



— Епле дулсан та, чугун ҫул ҫине пӗр-пёр ҫӗре 
ёҫлеме кӗретёп те—вёренетӗп! Пурӗпӗр машинист пу- 
латӑп!

Тепёр ҫулхине вара вӑл станцине штатлӑ вырӑна— 
водолива пырса кёнё. Ҫав хушӑрах кочегар ёҫне вёренме 
тытӑннӑ. Кайран икё ҫул хушши кочегар пулса ӗҫленё 
те, машинист помощнике пулма экзамен тытнӑ.

Ёнтӗ унӑн ёмӗчӗ тулма пуҫланӑ. Вӑл калама та ҫук 
« тӑрӑшса ёҫленё. Лайӑх ёҫленӗшён ӑна вунӑ-вуникё хут 

тёрлӗ япаласем, укҫа парса премиленӗ, приказсенче тав 
тунӑ. 1938 ҫулта Назаров юлташа Мурома, паровоз 
машинисчёсене хатёрлекен б уйӑхлӑх курса янӑ. Унтан 
вӑл .отлично* паллӑпа вёренсе тухнӑ та ҫавӑнтанпах. 
машинист пулса ёҫлет.

Назаров юлташ хальхи вӑхӑтра—Канаш станцинчи чи 
малта пыракан, чи ӑста машинист. Унӑн паровозе яланах 
хуть те ӑҫта та тухса кайма хатӗр. Вунӑ ҫул хушшинче 
унӑн пёр авари те пулман. Вӑл кашни уйӑхрах парово- 
зӑн куллен чупмалли вӑтам нормӑна 60—65 километра 
ытла тултарать. Чугун ҫул ҫинчи топливӑн^ перекетлес 
тӗлёшпе тунӑ ӑмӑртӑва хутшӑнса, вӑл 1947 ҫӳлхи август- 
па октябрь уйӑхӗ хушшинче 55 тонна топливо перекет- 
ленё. Хёл ҫывхарнӑ май, вӑл пуринчен малтан хайён 
паровозе хӗлле ӗҫлеме хатӗррине палӑртакан социализмла 
паспорт илнё.

Назаров юлташ—лайӑх машинист кӑна мар. Вӑл— 
активлӑ общественник. Вӑл ёнтё пёр вунӑ ҫул хушши 
Канаш райсовечён депутачё пулса тӑрать, ёҫҫыннисен 
пурнӑҫне лайӑхлатассишён тӑрӑшса ӗҫлет.

1940 ҫулта Павел Назарович Назарова коммунистсен 
партине илнё. 1945 ҫулта тяга техник-лейтенанчӗн зва- 
нине панӑ. 1946 ҫулта халӑх ӑна СССР Верховнӑй Сове- 
чӗн^депутатне суйланӑ.

Ӑҫта, хӑш ҫёршывра пулма пултарать ҫакӑн пекки? 
Ҫук, ниҫта та пулма пултараймасть. Пирӗн Совет Сою- 
зёнче кӑна, тёнчери чи демократиллё ҫёршывра ҫеҫ 
кашни ёҫҫынни—хресчен е рабочи — ҫав тери ӳсме, 
правительство ҫынни пулма пултарать...

Канаш станцинче совет влаҫё вӑхӑтёнче ӳснӗ, лайӑх 
ӗҫлекен машинистсем тэтах та пур. Акӑ машинист-орде
ноносец Николаев юлташах илер. Вӑл хуть те хӑҫан та 
пур измерительсене те ирттерсе тултарса пырать. Хӑйён 
паровозе хёллене хатёррине палӑртакан социализмла 
паспорта Назаров ^юлташ хыҫҫӑнах илнё. Терюкалов*



Соловьев, Тюполов, Алексеев т. ыт. мӑшйклстсем тё 
ялан паха тӗслёхсем кӑтартаҫҫӗ.

Канаш станцинчн маневровӑй диспетчер Андреев 
юлташ 1947 ҫул тӑршшипех социализмлӑ ӑмӑртура 
пӗрремёш вырӑн йышӑнса тӑрать. Вӑл ёнтё поездсене 
йӗркелесе ӑсатмалли ҫулталӑк планне халех 1Г2 процент 
тултарнӑ. Кёҫён стрелочник Порфирьев юлташ ҫула 
план тӑрӑх юсассине октябрей 20-мешё тёлнех туса 
ҫитернё. Ҫул дистанцийӗн производствӑллӑ мастерско- 
йӗнче ёҫлекен тимӗрҫё Калинкин юлташ, Октябрьти 
революци 30 ҫул тултарнӑ ятпа стахановла вахтӑна 
тӑрса, хӑйён планне кулленех 300 процент ытла тул- 
тарса пынӑ.

Кун пек тёслӗхсем тата нумай илсе кӑтартма пулать.
Чёререн тӑрӑшса, стахановла ёҫлесе пырса* Канаш 

станцийён коллективе хӑйсен станцине Хусан ҫулё ҫинчи 
узловой станцисем хушшинче пёрремёш вырӑна кӑларнӑ. 
Вёсем халӗ дорпрофсожӑн тата ҫул Управленийён куҫса 
ҫӳрекен Хёрлё Ялавне тытса тӑраҫҫӗ.

5. „Еапашра юсанй...<е
...Канашра чӑвашӑн халӗ 
ХурҫЗ шавлӑ ҫул ҫинче 
Вагонсем юсакан савӑт 
Ҫӗн хула пек ҫитӗнчӗ.
( Чӑааш х а л ӑ х ё  аслӑ С т алин  патне 
янӑ  ҫыру)

Кайӑр эсир Мурманска е Одессӑна, Эстоние е Казах
стана, Кишинева е Самарканда—цур ҫёрте те, пур ҫул- 
сем ҫинче те „Кап. ремонт Канаш В Р З “ тесе ҫырнӑ 
пысӑк кёрлё вагонсене тӗлпулма пултаратӑр.

Ку ёнтё ҫав вагонсене пирён Канашри заводра тёп- 
рен юсдса кӑларса янине пёлтерет.

Канашри вагонсем юсакан завод—Чӑваш республи- 
кинчи чи пысӑк индустриллё предприятисенчен пёри. 
Кунпа пёрлех вӑл—СССР Ҫулйёр министерствин вагон
сем юсакан завочёсем хушшинче те чи пысӑкки. Пётём 
Союзёпе ун пек заводсем нумай, анчах Канашри завода 
ҫитекенни пёрре те ҫук.

Завочё вӑл ҫамрӑк-ха, Ӑна сталинла иккӗмӗш пилёк- 
ҫуллӑхра туса лартнӑ, кӑҫалхи август уйёхёнче ҫеҫ вӑл 
вуникё ҫул тулт^рчӗ. Анчах ҫак кёске вӑхӑтрах завод 
хамӑрӑн ҫёршыври чугун .ҫулсем валли вуншар пин ва- 
ховсем тёпрен юсаса кӑларнӑ.



...1934 ҫул пуҫламёшӗнче ку вырӑнта нимӗн те, пёр 
кирпӗч те, пёр пӗрене татки те пулман. Кунта, пушхирте, 
армути кашласа ларнӑ. Апрель уйӑхён малтанхи кунё- 
сенче, шыв-шур типсе ҫитичченех, ҫав пушӑ вырӑнта 
чус хӑмасенчен ҫапкаласа лаҫ пек барак туса лартвӑ. 
Кёҫех унта 400 ҫын таран ҫёр чавакансем, плотниксем 
илсе пынй. Большевиксем кунта пысӑк завод тума ты- 
тӑннӑ...

Чи малтан пулас заводри рабочисем вал)ш пурӑн- 
малли ҫуртсем тунӑ. Строительствӑра ёҫлекенсен хисепӗ 
кунран кун ӳснё, август тёлнелле вёсен хисепё виҫӗ пин 
ҫынран иртнё. Пурӑнмалли ҫуртйӗрсемпе пӗрлех завод 
корпусёсем, ҫёр айёнчен сасартӑк сиксе тухнӑ пек, ӳсме 
тытӑннӑ. *

Астӑватӑп эпё, 1934 ҫулхи октябрь уйӑхӗнче пул- 
нӑччӗ унта. Ун чухне рабочисем пурӑнмалли 10—15 икё 
хутлӑ ҫуртсене туса пётернёччё ёнтё, вёсенче” пурӑнма 
та пуҫланӑччӗ, заводӑн тёп корпусё те хатӗрччё, шалта 
монтаж тӑватчӗҫ.

Юмахри пек хӑвӑртлӑхсем! Большевиксем ҫеҫ ӗҫлеме 
пултараҫҫё унашкал хӑвӑртлӑхсемпе, мӗншён тесен вӗсем. 
ҫёнтереймен йывӑрлӑхсем ҫук...

Йывӑрлӑхсем чӑнах та ҫав тери пысӑк пулнӑ.
Строительство валли рабочисем ҫитмен. Малтанах 

вӗсене ниҫта усрама та пулман. Уй варринче тусаларгнӑ 
пёчӗк баракра контора та, кухня та, тем те пулнй; унта 
пурӑнма май килмен, тата вӑл ун чухлё халӑха шӑнӑҫ- 
тарма та пултарайман. Рабочисем ҫӗр выртма таврари 
ялсене ҫӳренӗ, ку ёҫлес вӑхӑта сая яртарнӑ.

Завод тунӑ ҫёре материалсем илсе пыма малтанах 
чугун ҫул пулман, вӗсене машинӑсемпе, лашасемпе турт- 
тарма тивнё. Ёҫе ку калама та ҫук вӑрахлатнӑ. Ҫапах та 
стройка пёр самантлӑха та чарӑнса тӑман, пулас завод 
ҫитённёҫемён ҫитӗннӗ...

Строительсем хушшинче социализмлӑ ӑмӑрту сарӑлса 
кайнӑ. Бригадӑпа бригада, ҫынпа ҫын ӑмӑртса, чунтан 
тӑрӑшсз, вӑя хёрхенмесӗр ёҫленё. Ӑмӑртура яланах ком- 
мунистсемпе комсомолецсем малта пынӑ. Вёсем ёҫре чи 
паха тӗслёхсем кӑтартнӑ. Пур халӑх ывӑлё-хёрӗсем те 
тунӑ завода: вырӑссем те, чӑвашсем те, тутарсем те, 
украинецсем те, мӑкшӑсем те. Кашни хӑйён чёлхипе ка-} 
лаҫнӑ, анчах вёсен пурин те пёр тёл, пёр ёмёт пулнӑ:

— Завода срокра ӗҫе ярас!..
Чӑн та, вёсем хӑйсен ёмётне пурнӑҫланӑ. Завод ни*



кӗсне хывнӑ хыҫҫӑн вунпилёк уйӑхран—1935 ҫулхи ав- 
густӑн 25-мёшёнче—-вӑл груз турттармалли пирвайхи ва
гонсене ремонта йышӑннӑ. Сентябрь уйӑхёнче вара завод, 
ҫӗршыва хӑйён продукцине пама тытӑннӑ.

Ҫавӑнтан вара завод пёр чарӑнмасӑр ёҫлет.
Пётёмёшпе ӑна—пур цехсене, теплоэлектродентрале—• 

1939 ҫулта туса ҫитернё.
Завод кӑларакан продукци хисепё ҫултан ҫулах ӳссе 

пынӑ. 1935 ҫулхипе танаштарсан, 1940 ҫулта завод ва- 
гонсем 41 хут ытларах юсаса кӑларнӑ. Пёлтёр завод 
коллективе вагонсем кӑларас тёлӗшпе вӑрҫӑчченхи вй- 
ҫене ҫитнё, анчах кӑҫалхи 9 уйӑх хушшинче 1946 ҫулта 
12 уйӑх хушшинче туса кӑларнӑ ' пӗтём продукцирен 
нумай ытларах продукци панӑ.

Отечественнӑй аслӑ вӑрҫӑ ҫулӗсенче завод коллек
тиве, вагонсем юсаса кӑларнисёр тата чугун ҫул валли 
запаслӑ пайсем туса тӑнисӗр пуҫне, фронт валли нумай 
ёҫленӗ. Рабочисем, инженерсемпе техниксем вӑрҫӑ вӑхӑ- 
тӗнче чӑннипех те паттӑрла ёҫленӗ. Ҫавӑншӑн завода 
темиҫе хутчен те ВЦСПС-па Ҫулйёр Халӑх комиссариа- 
чён куҫса ҫӳрекен Хёрлё Ялавне панӑ, юлашкинчен ӑна 
ӗмёрлёхех заводра, хӑвармалла тунӑ. Совет правитель- 
стви заводра ӗҫлекенсенчен 1121 ҫынна Совет Союзӗн 
орденӗсемпе медалёсене панӑ, 174 ҫынна Ҫулйёр министре 
наградӑланӑ.

Заводри рабочисемпе служащисем вӑрҫӑ вӑхӑтёнче 
икё бронепоезд тумалӑх укҫа-тенкӗ пухнӑ, уншӑн завод 
коллективне Иосиф Виссарионович Сталин тав тунӑ.

Вӑрҫӑ хыҫҫӑн-^-1946 ҫулта—Ҫулйёр министрён приказё 
тӑрӑх завод пысӑк груз ҫёклекен вагонсем ҫеҫ юсаса кӑ- 
ларма тытӑннӑ, производствӑна поток меточӗ ҫине ку- 
ҫарнӑ. Ҫав майпа заводри производствӑна нумай улӑш* 
тарма, тёрлӗрен ҫёнё механизмсем хатёрлеме тӳр килнё. 
Ҫапах та, завод коллективе ку зздачӑна ӑнӑҫлӑн пур- 
нӑҫланӑ. Ҫёнё техникӑна вёренсе, социализмлӑ ӑмӑртӑва 
сарса пырса, вӑл жӑҫал вагонсем юсаса кӑларассине, 
чугун ҫулсем валли запаслӑ пайсем тӑвассине уйӑхран 
уйӑха ӳстерсе пынӑ, ҫав вӑхӑтрах, перекетлёхшён кӗ- 
решсе, 9 уйӑх хушшинче продукции хӑйне ларакан хакнв 
пблтёрхинчен 26,5 процент чакарнӑ та, 2 миллион та 
250 пин тенкё перекетленё.

Производствӑра пысӑк ӳсёмсем туса пынӑшӑн, ка- 
ҫалхи май уйӑхёнчен пуҫласа, завода ВЦСПС-па Ҫулйёр 
министерствин куҫса ҫӳрекен ялавне, август уйӑхёнчен

пуҫласа Чӑваш АССР Министрӗсен Совечӗпе ВКП(б) 
Чӑваш Обкомён куҫса ҫӳрекен ялавне панӑ. Вӑл ялавсене 
•завод коллективе хӑйӗн аллинче ҫирёп тытса тӑрать.

Октябрьти социализмла революци 30 ҫул тултарзсси 
ҫывхарнӑ май заводра нихӑҫанхинчен те вӑйлӑ производ- 
ствӑллӑ ҫёкленӳ пуҫланса кайнӑ. Ҫавна пула октябрь 
уйӑхёнче завод вагонсем юҫаса кӑларас плана 132 про
цент тултарнӑ. Кустӑрма цехё октябрён 18-мӗшӗ тёлне 
ҫулталӑк планне пӗтӗмӗшпех тултарса ҫитернё. Уйрӑм 
стахановецсем тата пысӑкрах ҫитёнӳсем тунӑ. Вагонсем 
пухакан цехри газорезчик Пузырев юлташ ҫулталӑклӑх 
задание 215 процент тултарнӑ, вагонсем ±атӗрлекен 
цехри слесарьсем Фадейчев, Николаев тата Быков ҫул- 
талӑк нормине икёхут ытларах. тултарнӑ, тёрлё цехсенче 
ёҫлекен стахановецсем—Подгорный, Гаврилов, Трофимов, 
Лашманов, Дементьев 2—3 ҫул нормине тултарнӑ, ваг
ранщик Кургаев—5 ҫул нормине тултарса ҫитернё!

Октябрь уйӑхёнче пур цехсем те государство зада- 
нине ирттерсе пурнӑҫа кёртнё. Чи пёчёк п оказател ь-
104,2 процент пулнӑ. Малта пыракан цехсем хӑйсен пла- 
нёсене 160 процент таран тултарнӑ.

Ҫакӑ вӑл заводра соцйализмлӑ ӑмӑрту вӑйлӑн сарӑлса 
пынинчен, рабочисем хӑйсен ӑсталӑхне куллен ӳстерсе 
пынинчен, ёҫре ҫӗнё, тухӑҫлӑрах меслетсемпе усӑ кур- 
нинчен килнё.

Чыс та мухтав вёсене!
Анчах ку таранччен тунӑ ӳсёмсем—виҫене ҫитнине 

пёлтермеҫҫӗ-ха. Тэтах та лайӑхрах ӗҫлеме, ҫӗршыва тата 
ытларах продукци туса пама пулать. Ана валли пур 
условисем те дур. Завод коллективе ӑна хӑй те пёлет. 
Халё, Ленинградри рабочисем ҫӗнӗ пилӗкҫуллӑх плана 
4 ҫулта пурнӑҫлама чённине сӳтсе-явса, заводри стаха
новецсем—вёсемпе пӗрле ытти пур рабочисем те—ӑна 
чунтан ырласа йышӑннӑ. Эпир Канашри завод коллек- 
тивӗ те пилӗкҫудлӑх плана 4 ҫулта тултарасса шанатпӑр!

...Ҫынсем кунта заводпа пёрле ҫитӗнсе пынӑ.
Нумайӑшӗ завода хӑйсен аллисемпе т.унӑ та паян 

кун та унтах ёҫлесе пурӑнаҫҫӗ. Вёсем ёнтё опытлӑ, ква- 
лификациллӗ ӑстасем пулса ҫитнё.

Илес акӑ вагонсем пухакан цехри иккёмёш поток 
мастерне, коммунист Николай Степанович Степанова. 
Вӑл чӑваш, завода малтанах килсе кӗнё. Унӑн нимёнле 
специальность та пулман. Вӑл ахаль рабочи пулса ёҫленӗ. 

Анчах тӑрӑшса ӗҫленипе, ёҫре вёренсе пынипе, вӑл пӗр-



май ӳссе пырса, мастер пулса тӑнӑ. Халь вӑл уӑватӑ 
бригадӑна ертсе пырать. Октябрь планне вёсем срокчен 
тултарнӑ.

Е тата кустӑрма цехён начальникне Дмитрий Пор- 
фирьевич Елисеева илес. Малтанах вӑл токарь ҫеҫ пулнӑ. 
Унтан аслӑ мастера ҫитнӗ, смена начальнике пулнӑ, кус- 
тӑрма цехён начальникён заместителе пулса ёҫленӗ, 
юлашкинчен—цех начальнике. Унӑн цехё—заводри чи 
малта пыракап цех.

М. К. Кисляков завод тунӑ ҫӗре 1934 ҫултах килнё. 
Столяр пулнӑ. Икё ҫултан ӑна мастер ятне панӑ, 1938 
ҫултанпа древообделочнӑй цех начальнике пулса ӗҫлет.

В. Т. Темкин та завода 1934 ҫултах килнё. Слесарь 
пулса ӗҫленӗ. Кайран йна мастер тунӑ. 1941 ҫулта вагон
сем пухакан цехри комплекс начальникён ёҫне туса пыма 
хушнӑ. Халӗ вӑл—вагонсене хатёрлекен цех начальникён 
заместителе.

Г. А. Мазуров 1934 ҫулта техник-сметчик ҫеҫ пулнӑ. 
Халё—ремонтно-строительнӑй цех начальнике.

Завод начальнике С. П. Трухин та ҫак заводра ҫи- 
тӗннб ҫын, темелле. Институтран вёренсе тухса 1938 
ҫулта завода килсенех, вӑл кустӑрма цехён начальникён 
заместителе ҫеҫ пулнӑ. Унтан вара—вагонсем пухакан 
цехӑн начальнике, 1943 ҫулта—заводЗн производство 
пайён заведующийё, 1944 ҫулта—заводӑн главнӑй инже
нере, 1946 ҫулхи май уйӑхӗнчен нуҫласа—завод качзль- 
никё, k

Эпир кунта уйрӑм тёслӗхсене ҫе<? илтёмёр. Ун пек- 
кисем заводра питё нумай- Завод хӑйне валли ҫзк ҫулсем 
хушшинче производство командирёсем 1Q0 сын ытла ҫи- 
тёнтернё. Вёсем хушшинче чӑвашсем те сахал .мар.

Завод хӑйне валли тӑтӑшах квалификаииллё кадрсем 
хатёрлесе пырать. Кунта 1941 ҫултаннах икё ҫул вёрен- 
мелли чугун ҫул училищи тата 6 уййх вёренмелли ФЗО 
шкулӗ ёҫлеҫҫӗ. Иртнӗ ултӑ ҫул хушшинче ҫав шкулсен- 
чен 1500 ҫын таран вёренсе тухнӑ. Вёсем пурте тенё 
пекех заводра ёҫлеме юлнӑ. Училищёпе ФЗО ран вёренсе 
тухнӑ ҫамрӑксем нумайӑшӗ халь пысӑк квалификапиллӗ 
рабочисем пулса тӑнӑ, хӑшӗсем нормӑна 400 процент 
тарӑн тултараҫҫӗ, уйӑхне 2000 тенкё таран ёҫлесе нлеҫҫӗ.

...Вунвиҫӗ ҫул хушшинче Канашри вагонсем юсакан 
завод, чӑваш халӑхё хамӑрӑн аслӑ ҫулпуҫӑмӑр Сталин 
юлташ патне янӑ ҫырура каланӑ пек, „ҫён хула пек ҫи- 
тённё". Канаш хули хёррине тухса кӑнтӑрпа хӗвелтухӑҫ



еннелле пӑхсан, вӑл чӑн та пысӑк хула пекех курӑнать. 
Шала пырса кёрсен те ҫавӑн пекех туйӑнать...

Заводра халь 12 пин ҫын таран пурӑнаҫҫӗ. Унта те
мнее шкул, больница, клуб, столовӑйсем, ача яслисемпе 
сачёсем ӗҫлеҫҫё, типографа пур, хаҫат тухать. Ҫулсере- 
нех ҫӗнӗрен ҫёнё ҫуртсем купаланаҫҫё. Заводпа юнашар 
социализмла хула—пит те пысӑк, тӑватӑ хутлӑ ҫуртсем 
ӳсеҫҫё...

(». Ырап...

Ҫавӑн пек паянхи Канаш хули.
Вунултӑ ҫул каялла ҫеҫ тухнӑ „Малая Советска» 

Энциклопедия* словарӗн 3-мӗш томӗнче ку хула ҫинчен 
ҫапла ҫырнй: *

«К анаш —{б. Ш ихраны) гор. Ч ува ш ко й  АССР,
2,2 т, ж., ст. Москов. Каз. ж .д . В окрестностях — 
лесоразработки.»

Мён тери кивелнё ку сведенисем!..
Паянхи Канаш—пысӑк индустриллё, вуншар предприя- 

тиллё хула, унта вӑтӑр пин ҫын ытла ёҫлесе пурӑнать. 
Вӑл—промышленноҫлӑ тата культурӑллӑ центр, Хусанна 
Мускав хушшинчи чугун ҫул ҫинчи питех те паллӑ узел. 
Вӑл—пирен республикӑн экономикӑллӑ тата культурӑллӑ 
хӑватлӑ ӳсӗмӗн символӗ пек пулса тӑрать.

Анчах малашне вӑл татах аталанать-Ха, тата пысӑкрах,. 
аслӑрах, культурӑллӑрах хула пулать. Канашӑн ыранхи 
кунё паянхинчен нумай илемлёрех пулать.

Ҫёнё пилӗкҫуллӑхра Канашра нумай ҫёнё ҫуртсем 
ӳссе лармалла: 600 ҫын шӑнӑҫмалӑх социализмлӑ куль
тура ҫурчӗ, 300 ҫынлӑх кинотеатр, ҫёнё вӑтам шкул, 
ача сачё, гостиница, пурӑнмалли ҫуртсем,

Ҫул ҫинче ҫӗнӗ пысӑк вокзал пулать.
Вагонсем юсакан завод татах'аслӑланать. Унтах чугун 

ҫул училищи валли вёренӳпе общежити корнусёсем. 
ӳссе лармалла.

Канаш тата пысӑкрах, тата илемлёрех, чӑн-чӑн социа
лизмла хула пулать. Пулатех!






